
Llythyr i blant Gwenffrwd:  Dydd Llun  Ebrill 20fed 2020  

Llythyr at blant hynaf yr ysgol yw hwn- sef plant CA2.  Rhowch gynnig ar 

ddarllen hwn eich hun- neu- gofynnwch am help mam neu dad/gofalwr.   

Parents- How are you all?  This letter would have been my ‘chat’ with the 

children, during our whole-school assembly, if we were at school.  How are 

your translating skills??  Have a go at reading this with your child/ren-  

and I will release an English translation for you later on in the day on 

Monday April 20th. Good luck! 

Annwyl blantos; 

Wel, sut ydach chi ers tro?  Mae’n teimlo fel oes pys ers imi eich gweld chi yn 

Ysgol Gwenffrwd- a daeth diwedd y tymor yn fuan yn do, wedi i Lywodraeth 

Cymru ddweud bod ysgolion yn cau oherwydd y Corona Virus .  Gobeithio eich bod 

chi i gyd yn cadw’n iach a bod eich teuluoedd yn ocê  hefyd. 

Beth ydych wedi body n wneud dros ‘Gwyliau’r Pasg’ tybed?  A gawsoch Wyau 

Pasg??  Er nad ydym yn cael mynd i’r archfarchnad yn aml, na mynd am dro yn 

bell- mae dal yn braf gallu bwyta siocled dros y Pasg yndydi !   Pam fod y rheolau 

yma wedi eu gosod gan y Llywodraeth?  Wel, i geisio cadw pob un ohonom yn 

ddiogel a bod llai o bobol yn mynd i’r ysbytai.  Ydach chi yn adnabod rhywun sy’n 

gweithio mewn ysbyty?  A ydych chi wedi bod yn sefyll ar stepen eich drws i 

GLAPIO’N UCHEL am 8 o’r gloch pob nos Iau i ddweud DIOLCH wrth bawb sy’n 

helpu?  A ydych wedi gwneud llun ENFYS i’w osod yn ffenestr eich cartref?  

Ydach chi’n gwybod symbol o beth yw’r enfys?   Yr ateb yw  - tawelwch a 

hapusrwydd ar ôl y storm -  sef y bydd amser hapus eto i ni i gyd- lle gallwn 

gymysgu eto i ddysgu a chael hwyl hefo’n ffrindiau yn Ysgol Gwenffrwd.  Mae fy 

chwaer i yn gweithio mewn ysbyty- mewn Uned Gofal Dwys (ICU) ac rydw i yn 

falch iawn ohoni hi a holl waith y tim sy’n gweithio yn yr ysbyty.  Rydw i yn colli 

gweld chi, blant-  ac yn meddwl amdanoch bob dydd.  Nid ydw i wedi gweld fy 

rhieni ers Mawrth y 6ed, ac felly mae gwneud amser i siarad bob dydd mor 

bwysig yndydi.  Cofiwch am ‘Dewi’n Dweud’ yn Ysgol Gwenffrwd.  Ydach chi yn 

sgwrsio gyda eich ffrindiau? 

Rydw i wedi cael cyfle i goginio adref dros gyfnod y Pasg- ac wedi arbrofi gyda 

rhyseitiau newydd.  Fy ffefryn yw Cyri Cyw Iâr a Hufen Iâ Banoffee i bwdin.  

Mmmm.  Be amdanoch chi?  Beth ydych chi wedi bod yn goginio adref hefo eich 



rhieni tybed?  Mae’r tywydd wedi bod yn braf-  gobeithio fod gan bob un 

ohonoch 1 Rhaff Sgipio i’w rannu adref-  dim ond sgwaryn bychan o le tu allan 

sydd angen- ac mae cymaint o wahanol sgiliau sgipio i’w hymarfer- … yn sicr, bydd 

arddangosfa/ cystadleuaeth sgipio pan fyddwn nôl yn Ysgol Gwenffrwd efo’n 

gilydd.   

Pryd fyddwn ni’n ôl yn Ysgol Gwenffrwd gyda’n gilydd?  Wel- dyma gwestiwn nad 

ydw I yn gwybod ei ateb eto   Ond , gan fod Tymor yr Haf yn cychwyn dydd Llun 

Ebrill 20fed,  rydw i ac athrawon Gwenffrwd wedi bod yn paratoi gwaith i chi 

wneud adref gyda’ch rhieni-  gobeithio byddwch yn mwynhau ac yn trio eich 

Gorau Glas i wneud y tasgau.  Mae Miss Dawn,  Mrs Bethan Edwards, Mrs Rhian 

Williams,  Mrs Groves, Mrs Shotton,  Mrs Jones, Mrs Morris,  Mrs Simone Owen 

a Miss Williams  wedi bod yn trefnu gwaith ar Seesaw i blant y Cyfnod Sylfaen, 

ac mae Mr Lyall, Mrs Rule, Mrs Elen Mai Jones, Miss Lloyd, Miss Parry, Mrs 

Cook, Miss Beth a Mrs Evans wedi trefnu gwaith ar Google classroom ar gyfer 

plant CA2/ yr Adran Iau.  Mae Mrs Sue Roberts hefyd yn gweithio o’r swyddfa 

newydd yn ei thy hi-  ac mae Miss Margaret Williams (Clwb Gwenffrwd),  Mrs 

Alys Williams , a’i babi bach- Anes Alba , yn dweud ‘HELO BAWB’. 

Dyma ddod at ddiwedd y llythyr - petase ni yn yr ysgol- dyma’r sgwrs buasem yn 

gael gyda’n gilydd yn ein cyfnod Gwasanaeth Ysgol Gyfan yn y Neuadd Fawr.  

Felly, yn lle eich gweld chi i gyd ddydd Llun- dyma lythyr am y tro. 

Cofiwch eiriau pwysig Cân Ysgol Gwenffrwd- 

‘Adar ydym o’r un Nyth… a gyda’n gilydd y byddwn yn goroesi/ llwyddo’  Hei- dwi 

wedi cael syniad!  Beth am ail-ddysgu y Gân hon-  a Chân Dathlu Penblwydd Ysgol 

Gwenffrwd a ddysgasom Mai 2019, gyda’ Welsh Whisperer?  Ydach chi’n 

cofio????  Fe wnaf chwilio am y copiau geiriau a cherddoriaeth a dod yn ôl atoch 

yr wythnos nesaf. 

Hwyl am y tro- a cadwch yn saff! 

Miss Owen  X. 

 


